
				এই পাতাটির মুদ্রণ সংশোধন করা প্রয়োজন। 
8 श्भिाक्षद्म
কিন্তু সেদিকে মন ছিল না । আমি তখন ঘোর চিন্তায় অভিভূত হোয়ে চোল ছিলুম, বরফের এই অভিনব রাজ্যে এসে আমি একেবারে অবাক হোয়ে গিয়েছি ; সঙ্গে সঙ্গে আমার অতীত জীবনের দুই একটি কথা মনে পড়েছিল। শৈশবের সেই কোমল হৃদয়, সরল মন, অকপট বন্ধুত্ব এবং সকলের প্রতি গভীর বিশ্বাস ও ভালবাসা, সে কেমন সুন্দর কেমন মোহময় ছিল । তখন আমাদের ক্ষুদ্র গ্রামখানি আমার পৃথিবী ছিল ; তার প্রত্যেক বুক্ষপত্র, উন্মুক্ত ক্ষেত্রে ভারাবনত শস্যশীর্ষ এবং দূর প্রবাহিত বায়ু-তবঙ্গের অবিরাম গতি যেন কতই স্নেহ ঢেলে দিত। ক্ৰমে বড় হোয়ে বিদেশে কলিকাতায় পোডাতে গেলুম, পবিত্ৰচেতা মধুর-হৃদয় কত সঙ্গী লাভ হলো এবং একখানি প্ৰেমপূৰ্ণ নিতান্ত নির্ভরতাপূর্ণ হৃদয় আমার জীবনের সুখ দুঃখের সঙ্গে তার জীবনের সুখ দুঃখ নিশিয়ে নিলে। নয়ন সমক্ষে পৃথিবীর নূতন শোভা দেখতে পেলুম, এবং তার অভিনব মাধুর্য্য হৃদয় পূর্ণ কোরে দিলে ! তখন হৃদয়ে কত বল, মনে ক'ত সাহস, প্ৰাণে কত বিশ্বাস । মনে হোতে, পৃথিবীতে এমন কিছু নেই। ষা মানুষের এই দুখানি হব ? সুসম্পন্ন কোবুতে না পারে। জীবনের সেই পূৰ্ণবসন্ত কে’’ ৰ ?—বসন্তের জ্যোৎস্নধৌত রাত্রে আশ্ৰম কুলের সৌরভে পরিপূর্ণ একটি ক্ষুদ্র উপবন প্ৰাস্তে প্ৰণয়ী ও প্ৰণয়িণীর কোমল মিলন, সেই অভিমান ও আদর, হাসি ও অশ্রু, সে সকল কোথায় ? কাৰ্য্যক্ষেত্রে বিপুল পরিশ্রম, লোকহিতে গভীর একাগ্রতা-সে। এখন স্বপ্ন বোলে মনে হয় ! ইহজীবনের মধ্যেই যেন একটা বৃহৎ ব্যবধান । তারই এক প্ৰান্তে দাড়িয়ে আজ হা হতাশ কোচ্ছি ! তখন এক দিনও কি কল্পনা কোরেছি আজ। যেখানে এসেছি, জীবনে একদিন এমন স্থানে আমার পদধূলি পোড়বে | কিন্তু আজি এই অভিনব প্রদেশে, স্বর্গের শূন্য সোপানতলে পদার্পণ কোরে আমার সুখময় শৈশব ও যৌবনের মধুর স্মৃতি হুদণ্ডের জন্যে মনে

